
«Հայաստանի Հանրապետությունում աշնանացան ցորենի արտադրության խթանման պետական աջակցության ծրագիրը hաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների կողմից ստացված առարկությունների և առաջարկությունների, դրանց ընդունման կամ չընդունման վերաբերյալ

	Առարկության, առաջակության հեղինակը,
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման և ենթակառուցվածքների նախարարություն
ՍՊ/15/17362-2020 25.06.2020 թ.
	1. Նախագծի 4-րդ՝ Ծրագրի նկարագիրը բաժնի 20-րդ կետը առաջարկում ենք շարադրել հետևյալ խմբագրությամբ․ «Մարզպետարանները մինչև սույն թվականի հուլիսի 15-ը ճշգրտում են ըստ համայնքների սերմացուի նախնական պահանջարկը (սորտերի անվանումը, սերմերի քանակը, նախատեսվող ցանքատարածությունը) և ներկայացնում Նախարարություն։» 
	Ընդունվել է, կատարվել է համապատասխան փոփոխություն։




	Նախագծի Ծրագրի նկարագիրը բաժնի 20-րդ կետը (լրամշակված Նախագծի 10-րդ կետը) խմբագրվել է առաջարկությանը համապատասխան՝ նշված կետում լրացվել է «նախնական» բառը:

	
	2. Նախագծի 4-րդ՝ Ծրագրի նկարագիրը բաժնի 30-րդ կետը առաջարկում ենք խմբագրել՝ նշյալ կետից հանելով   և/կամ համայնքի ղեկավարի կողմից տրված տեղեկանք՝ հողատարածքը փաստացի Շահառուի կողմից տիրապետելու կամ օգտագործելու վերաբերյալ արտահայտությունը՝ հաշվի առնելով այն, որ համայնքի ղեկավարներին նման լիազորություն վերապահված չէ։ 
	Ընդունվել է, կատարվել է համապատասխան փոփոխություն։

	Նախագծի Ծրագրի նկարագիրը բաժնի 30-րդ կետը (լրամշակված Նախագծի 20-րդ կետը) խմբագրվել է և նշյալ կետից հանվել են   և/կամ համայնքի ղեկավարի կողմից տրված տեղեկանք՝ հողատարածքը փաստացի Շահառուի կողմից տիրապետելու կամ օգտագործելու վերաբերյալ բառերը:

	
	3. Միևնույն ժամանակ առաջարկում ենք չսահմանափակվել Նախագծով ներկայացված Ծրագրի իրականացմանը տրամադրվող 350,0 մլն ՀՀ դրամ բյուջեի սահմանաչափով և  այն գերազանցող փաստացի պահանջարկի դեպքում տրամադրել լրացուցիչ ֆինանսավորում։ 
	Ընդունվել է ի գիտություն։
Տրվում է պարզաբանում։ 

Ծրագրի իրականացման համար Նախագծով նախատեսված  գումարը գերազանցող փաս-տացի պահանջարկի դեպքում կներկայացվեն համապա-տասխան առաջարկություններ։ 

	

	ՀՀ ֆինանսների նախարարություն
01/8-1/9460-2020
25.06.2020 թ.
	1․ Նախագծի 1-ին կետով հաստատվող՝ Հայաստանի Հանրապետությունում 2020 թվականին աշնանացան ցորենի արտադրության խթանման պետական աջակցության պիլոտային ծրագրով (այսուհետ՝ Ծրագիր) նախատեսվում է կորոնավիրուսի տնտեսական հետևանքները մեղմելու համար աշնանացան ցորենի սերմերի գնի մասնակի սուբսիդավորման միջոցով՝ նպաստել ագրոտնտեսական բարձր ցուցանիշներով օժտված սերմերի հասանելիության ապահովմանը, բերքատվության բարձրացմանը, արդյունքում տեղական աշնանացան ցորենի ծավալների և տնտեսավարող սուբյեկտների եկամուտների ավելացմանը։ Ծրագրի 19-րդ կետի համաձայն՝ 1 կգ-ի համար տրվող սուբսիդիայի գումարը սահմանվում է 70 դրամ:
Հարկ է նշել, որ համաձայն ՀՀ կառավարության 24.12.2003թ. Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին N 1937-Ն որոշման հավելվածի 6-րդ կետի՝ սուբսիդիայի հաշվարկման հիմքում դրված ծախսերի կազմը, այդ ծախսերի, այդ թվում` նվազագույն շահավետ գնի հաշվարկման նորմատիվներն ըստ առանձին ոլորտների և գործունեության տեսակների սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով Հայաստանի Հանրապետության ֆինանսների նախարարության հետ: Այդ կապակցությամբ հայտնում ենք, որ Ծրագրի շրջանակներում չեն ներկայացվել սուբսիդիայի հաշվարկման հիմքում դրված ծախսերի կազմը, այդ ծախսերի, այդ թվում` նվազագույն շահավետ գնի հաշվարկման նորմատիվները:
	Ելնելով վերոգրյալից՝ առաջարկում ենք ներկայացնել համապատասխան հաշվարկ-հիմնավորում Ծրագրի 19-րդ կետում նշված 70 դրամ սուբսիդավորման չափի վերաբերյալ՝ ներկայացնելով հաշվարկման մեթոդաբանությունը: 

	Ընդունվել է ի գիտություն։
Տրվում է պարզաբանում։ 

Ծրագրով   1 կգ-ի համար սահմանված 70 դրամ սուբսիդավորման չափը հաշվարկվել է՝ հաշվի առնելով ցորենի էլիտա և 1-ին վերարտադրության սերմերի գործող շուկայական գները (180-220 դրամ) և այն հանգամանքը, որ տնտեսավարողներին առաջարկվի շուկայական գնից առավել մատչելի գնով սերմ, սակայն ոչ պակաս քան պարենային ցորենի իրացման գինն է։
	

	
	2․ Ծրագրի 43-44-րդ կետերի համաձայն՝ Ծրագրի ֆինանսավորումն իրականացվելու է ՀՀ պետական բյուջեից, իսկ Ծրագրի բյուջեն կկազմի 350.0 մլն ՀՀ դրամ (ըստ գնահատականների Ծրագրի շրջանակում սերմացուի պահանջարկը կկազմի շուրջ 5000 տոննա): 
Այդ կապակցությամբ, հստակեցման կարիք ունի, թե ինչն է հիմք հանդիսացել վերոնշյալ գնահատականների համար, մասնավորապես՝ արդյոք Ծրագրի մշակման ժամանակ ուսումնասիրվել է գյուղատնտեսությունում տնտեսավարողների շրջանում հետաքրքրվածությունը նախաձեռնության նկատմամբ, ինչպես նաև սուբսիդավորված գներով սերմերի ձեռքբերման համար գյուղատնտեսական տնտեսավարողների շրջանում վճարունակ պահանջարկը և արդյոք վերջիններիս ուսումնասիրությունների արդյունքները հիմք են հանդիսացել Ծրագրով նախատեսված չափաքանակների մշակման համար (առկայության պարագայում առաջարկում ենք ուսումնասիրության արդյունքները կցել Նախագծի փաթեթում):
	Ընդունվել է ի գիտություն։
Տրվում է պարզաբանում։ 

ՀՀ էկոնոմիկայի նախարարության 2020 թվականի ապրիլի 20-ի N 02/4888-2020 գրությամբ հարցում է կատարվել բոլոր մարզպետարաններին՝ ճշգրտելու աշնանացան ցորենի սերմերի նկատմամբ առկա պահանջարկը, որի արդյունքում էլ գնահատվել է Ծրագրում նշված չափաքանակը։
	

	
	3․ Ծրագրի 13-րդ կետի համաձայն՝ Ծրագրի մասնակիցների թվին են դասվում սերմերի վաճառք իրականացնող ֆիզիկական և իրավաբանական անձինք, անհատ ձեռնարկատերերը (այսուհետ՝ Մատակարար), գյուղատնտեսությունում տնտեսավարողները՝ ֆիզիկական և իրավաբանական անձինք, անհատ ձեռնարկատերերը (այսուհետ՝ Շահառու): Ծրագրի 18-րդ կետի համաձայն՝ սուբսիդավորման ենթակա են ինչպես համապատասխան սորտերի սերմերի վաճառքը, այնպես էլ Մատակարարի (արտադրված և ներմուծված) և Շահառուի (ներմուծված) կողմից համապատասխան սորտերի սերմերով ցանք կատարելը։ Այդ կապակցությամբ հայտնում ենք, որ ֆիզիկական անձանց կողմից վաճառվող, ինպես նաև Մատակարարի (արտադրված և ներմուծված) և Շահառուի (ներմուծված) կողմից սերմերով ցանք կատարելը չի կարող դիտարկվել որպես սուբսիդիա, քանի որ համաձայն ՀՀ կառավարության 26.12.2019թ. Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին N 1919-Ն որոշման (այսուհետ՝ Որոշում) 1-ին կետի 1-ին ենթակետի՝ սուբսիդիան՝ պետության անունից և (կամ) պետության հանձնարարությամբ օրենքով սահմանված գնով անմիջական շահառուին/վերջնական սպառողին կազմակերպության կողմից որպես նվազագույն շահավետ գնից ցածր գնով ապրանքների արտադրության, արտահանման, ներմուծման, աշխատանքների կատարման և ծառայությունների մատուցման արդյունքում կազմակերպությանը նվազագույն շահավետ գնի և սահմանված գնի դրական տարբերության կամ դրա մի մասի փոխհատուցումն է:

	Ընդունվել է։ Կատարվել են համապատասխան փոփոխություններ։
	Ծրագրում պետական աջակցության ձևը դիտարկվել է որպես սերմերի գնի մասնակի սուբսիդավորում կամ փոխհատուցում։

	
	4․ Հարկ է նշել, որ ՀՀ 2020 թվականի պետական բյուջեում ընդգրկված է «1059. Բուսաբուծության խթանում և բույսերի պաշտպանություն» ծրագրի «12001. Հացահատիկային, հատիկաընդեղեն և կերային մշակաբույսերի սերմնաբուծության զարգացմանն աջակցություն» միջոցառում, որի իրականացման համար նախատեսվել է 195,000.0 հազ. դրամ, սակայն վերջինիս գծով մինչ այս պահը ֆինանսավորում չի իրականացվել, ուստի առաջարկում ենք Նախագծի հիմնավորումներում անդրադարձ կատարել նշված միջոցառման չիրականացման պատճառներին: Այդ կապակցությամբ, հաշվի առնելով նաև Նախագծի 2-րդ կետը (Հայաստանի Հանրապետության էկոնոմիկայի նախարարին՝ սույն որոշումն ուժի մեջ մտնելուց հետո տասնօրյա ժամկետում ներկայացնել առաջարկություններ «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման մեջ համապատասխան փոփոխություններ և լրացումներ կատարելու մասին)` առաջարկում ենք հստակեցնել՝ արդյոք Ծրագիրն իրականացվելու է վերոնշյալ միջոցառման փոխարեն և արդյոք տվյալ միջոցառման համար նախատեսված գումարներն ուղղվելու են Ծրագրի ֆինանսավորմանը: Միաժամանակ, հիմք ընդունելով ՀՀ վարչապետի մոտ 2020թ. մայիսի 18-ին կայացած՝ Հայաստանի Հանրապետությունում 2021-2023թթ. պետական միջնաժամկետ ծախսերի ծրագրի նախագծի մշակման հիմքում դրվելիք հիմնական մակրոտնտեսական ցուցանիշների և կանխատեսումների մասին խորհրդակցության N Վ/84-2020 արձանագրության 2-րդ մասի 1-ին կետի «բ» ենթակետը (զերծ մնալ ընթացիկ ծախսերի գծով նոր նախաձեռնություններից)՝ առաջարկում ենք Նախագծի 2-րդ կետի կատարման ընթացքում առաջնորդվել Որոշման 4-րդ կետի 9-րդ ենթակետի բ) պարբերությամբ:
	Ընդունվել է ի գիտություն։ Տրվում է պարզաբանում։
Ծրագիրը	մասնակիորեն իրականացվելու է 
«Հացահատիկային, հատիկաընդեղեն և կերային մշակաբույսերի սերմնաբուծության զարգացմանն աջակցություն» միջոցառման համար նախատեսված ֆինանսական միջոցների հաշվին՝ նկատի ունենալով 
ՀՀ վարչապետի մոտ 2020թ. մայիսի 18-ին կայացած՝ Հայաստանի Հանրապետությունում 2021-2023թթ. պետական միջնաժամկետ ծախսերի ծրագրի նախագծի մշակման հիմքում դրվելիք հիմնական մակրոտնտեսական ցուցանիշների և կանխատեսումների մասին խորհրդակցության N Վ/84-2020 արձանագրության 2-րդ մասի 1-ին կետի «բ» ենթակետը (զերծ մնալ ընթացիկ ծախսերի գծով նոր նախաձեռնություններից)։ Իսկ մնացած ֆինանսական միջոցները  կտրամադրվեն Էկոնոմիկայի նախարարությանը 2020 թվականի պետական բյուջեով հատկացված այլ ծրագրերի ֆինանսկան միջոցների հաշվին։
	

	ՀՀ արդարադատության նախարարություն
/27.3/13762-2020
25.06.2020 թ.
	1. Նախագծի Հավելվածով հաստատված «Հայաստանի Հանրապետությունում 2020 թվականին աշնանացան ցորենի արտադրության խթանման պետական աջակցության պիլոտային ծրագրի» /այսուհետ՝ Ծրագիր/ 6-րդ կետն անհրաժեշտ է խմբագրել և վերաշարադրել, մասնավորապես՝ «արտերկրից» բառն անհրաժեշտ է փոխարինել «օտարերկրյա պետություններից» բառերով՝ նկատի ունենալով Հայաստանի Հանրապետության քաղաքացիական օրենսգրքի պահանջները.
	Ընդունվել է, կատարվել է փոփոխություն։









	Նախագծի Հավելվածի 6-րդ կետը հանվել է։









	
	2․ Ծրագրի 13-րդ կետի 2-րդ ենթակետում, 14-րդ կետում՝ «12-րդ կետում» բառերից առաջ անհրաժեշտ է լրացնել «սույն ծրագրի» բառերը.

	Ընդունվել է, կատարվել է համապատասխան փոփոխություն։

	Ծրագրի համապատասխան կետերում և ենթակետերում ավելացվել են «սույն ծրագրի» բառերը։

	
	3․ Ծրագրի 15-րդ կետում «14-րդ կետին» բառերից առաջ անհրաժեշտ է լրացնել «սույն ծրագրի» բառերը.
	Ընդունվել է, կատարվել է համապատասխան փոփոխություն։
	Ծրագրի համապատասխան կետում ավելացվել է «սույն ծրագրի» բառերը։

	
	4․ Ծրագրի 18-րդ կետում անհրաժեշտ է նշել հիշատակվող իրավական ակտերի կրճատ անվանումները՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջները:
	Ընդունվել է, կատարվել է համապատասխան փոփոխություն։

	Նախագծի Հավելվածի 18-րդ կետում (լրամշակված տարբերակի 8-րդ կետում) նշվել է իրավական ակտի կրճատ անվանումը։

	
	5․ Ծրագրի 21-րդ կետում «18-րդ կետից» բառերն անհրաժեշտ է փոխարինել «սույն ծրագրի 18-րդ կետում» բառերով.

	Ընդունվել է, կատարվել է համապատասխան փոփոխություն։

	Նախագծի Հավելվածի 21-րդ կետում (լրամշակված տարբերակի 11-րդ կետում) «8-րդ կետից» բառերը փոխարինվել են «սույն ծրագրի 8-րդ կետում» բառերով։

	
	Ծրագրի 29-րդ կետում «սերմային» բառն անհրաժեշտ է փոխարինել «սերմերի» բառով.
	Ընդունվել է, կատարվել է համապատասխան փոփոխություն։
	«սերմային» բառը փոխարինվել է «սերմերի» բառով։

	
	Ծրագրի 32-րդ և 33-րդ կետերում «30-րդ» թվից առաջ անհրաժեշտ է լրացնել «սույն ծրագրի» բառերը:

	Ընդունվել է, կատարվել է համապատասխան փոփոխություն։
	Համապատասխան կետերում լրացվել է «սույն ծրագրի» բառերը:



